Aski da! Nazkatuta gaude.
Gaur, 2014ko azaroaren 25ean, berriro ere elkartu gara indarkeria sexistaren aurkako borrokan, hauxe esateko: ASKI DA!

Nazka-nazka eginda gaude, indarkeria sexista ez delako lehen mailako arazo politikotzat hartzen, indarkeria sexista dela eta egunero Euskal Herrian 11 salaketa dauden bitartean. Europan 3 emakumetik batek indarkeria matxista motaren bat sufritzen dugu. Nazkatuta gaude erakunde publikoek eraso sexisten aurrean egiten dituzten konzentrazio sinbolikoez, hauek ez baitira nahikoak emakumeen eskubideak bermatzeko ezta ditugun legeak aplikatzeko ere. Nazkatuta gaude alderdi politikoek arazo politiko honen aurrean ematen duten erantzun eskasarekin, adierazpen sexistak egiten dituzten politikariak dimititzera ere behartzen ez dituztelako.
Nazkatuta gaude ditugun legeak (indarkeria, berdintasuna...) konpromisorik eta baliabiderik  gabe aurrera eramaten direlako eta protokoloen aplikazioa ere ziurtatzen ez dutelako. Nazkatuta gaude indarkeria modu zabal baten definitzen ez duten osatugabeko legeekin, bikotea edo bikote ohiak eragindako indarkeria baino ez dutelako kontutan hartzen eta beste hainbat indarkeria mota ahazten direlako (eraso sexualak, lan esparruko jazarpena, indarkeria instituzionala...)

Nazkatuta gaude baliabide gutxi (giza baliabideak, zerbitzu zehatzak, dirulaguntzak... etab.) dituzten apostu politikoekin. Bilboko udaletxeko Berdintasun, Lankidetza eta Hiritarrak arloak 2015 urterako aurrekontuaren %0,7 edukiko du, 489,7 milioiko aurrekontu orokorretik, hau da, ez da %1era ere heltzen. Aspertuta gaude indarkeriaren prebentzioan (berdintasuna, erantzunkidetasuna, dependentzia) eragina duten beste arlo hauetan murrizketak ezkutatzeaz, hauek gizonen eta emakumeen arteko aldeak handitzen baitituzte, emakumeen bizitzan eraginez. Nazkatuta ere, benetan indarkeria prebenitzeko (hezkuntza, osasuna, komunikabideak...) gordetzen diren baliabide eskasez, hauek direlako indarkeriaren jatorrien aurka era oso batean borrokatzen dutenak, eta arlo hauetan instituzioek gogor ekin beharko lukete. 

Nazkatuta  gaude behin eta berriz genero indarkeriari zuzenduta mezu estereotipatuak, errudunak, sensazionalistak eta biktima sentiarazleak  erabiltzen dituzten komunikabideekin (“ez zuen salaketarik jarri”). Aspertuta eta haserratuta gaude komunikabideek emakumeak erantzule egiten dituzten gezurrak erreproduzitzearekin, indarkeria justifikatzera heldu arte (salaketa faltsuak, gizonak ere biktimak dira, edan egin zuen...). Aspertuta gaude emakumeak, eta ez erasotzaileak,  erantzule egiten dituzten mezuetaz.

Honegatik eta beste gauza gehiagogatik, HITZ GUTXIAGO ETA EKINTZA GEHIAGO exijitzen dugu. Mugimendu feminista sujetu politiko aitortzea  eta honen proposamenei erantzutea nahi dugu:

1. Baliabideetan eta irmotasun politikoan gorpuzten diren ekintzak, urteko aurrekontuetan indarkeria sexistaren aurkako borrokan eta berdintasunean portzentai batean isladatuta, indarkeria sexista prebenitzeko estrategia ezinbestekoa baita.

2. Hezkuntza politiketan eta komunikabideetan islatzen diren ekintzak, estereotipo eta jarrera sexistak apurtzeko tresna nagusiak baitira.

Gu ez gara geldirik geratuko, ez betetzeak salatzen jarraituko dugu eta aldaketak proposatzen. Eta ez hori bakarrik, emakumeen antolakuntza eta autodefentsa feminista sustatzen jarraituko dugu, estrategia autonomo bezala.

Azaroak 24, Yuderkys Espinosaren Hitzaldia, latinoamerikako feminista lesbiana. “Indarkeria gaurko diskurtso neokolonialean” La Bolsan, 19:30etan. 
Azaroak 25: MANIFESTAZIOA Arriaga Plazan, 19:30etan.

HITZ GUTXIAGO ETA EKINTZA GEHIAGO.

